1. განმარტებითი ბარათი
„2020 წლის ჯანმრთელობის დაცვის სახელმწიფო პროგრამების დამტკიცების შესახებ“ საქართველოს მთავრობის 2019 წლის 31 დეკემბრის №674 დადგენილებაში ცვლილების შეტანის თაობაზე“
საქართველოს მთავრობის დადგენილების პროექტზე
ინფორმაცია სამართლებრივი აქტის პროექტის შესახებ
დადგენილების პროექტის მომზადება განპირობებულია შემდეგი გარემოებით:
,,საქართველოს 2020 წლის სახელმწიფო ბიუჯეტის შესახებ” საქართველოს კანონით „რეფერალური მომსახურების“ სახელმწიფო პროგრამის ,,სტიქიური უბედურებების, კატასტროფების, საგანგებო სიტუაციების, კონფლიქტურ რეგიონებში დაზარალებულ მოქალაქეთა და საქართველოს მთავრობის მიერ განსაზღვრული სხვა შემთხვევების დროს მოსახლეობის სამედიცინო დახმარების" კომპონენტისთვის გამოყოფილი ასიგნება (დაზუსტებული) შეადგენს 18 495 000.00 ლარს. ,,რეფერალური მომსახურების ფარგლებში შესაბამისი სამედიცინო დახმარების გაწევის შესახებ გადაწყვეტილების მიღების მიზნით კომისიის შექმნისა და მისი საქმიანობის განსაზღვრის შესახებ” საქართველოს მთავრობის 2010 წლის 3 ნოემბრის №331 დადგენილების შესაბამისად შექმნილი კომისიის“ მიერ 2020 წლის 1 იანვრიდან 17 აგვისტოს მდგომარეობით ჩატარებულია 27 სხდომა და სპეციალური შემადგენლობის კომისიის 14 სხდომა. დაფინანსებულია 11058 შემთხვევა. დადებითი გადაწყვეტილება მიღებულია 22 391 947.00 ლარის მოცულობის სერვისების დაფინანსებაზე. 
„რეფერალური მომსახურების“ პროგრამის ხარჯვის დინამიკიდან და სამედიცინო დახმარების საჭიროების მქონე მოქალაქეთა მომართვიანობიდან გამომდინარე, ასევე, არსებული ვალდებულებების გათვალისწინებით, ამ ეტაპზე მიღებულ იქნა „რეფერალური მომსახურების“ პროგრამის ასიგნებების 7 000 000 ლარით გაზრდის გადაწყვეტილება. კერძოდ, „სოციალური რეაბილიტაცია და ბავშვზე ზრუნვა“ პროგრამის (პროგრამული კოდი: 27 02 03) ქვეპროგრამებიდან მობილიზებულ იქნება 4 330 000 ლარი, „მოსახლეობის ჯანმრთელობის დაცვა“ (პროგრამული კოდი: 27 03) პროგრამიდან 1 170 000 ლარი, ხოლო „სამუშაოს მაძიებელთა პროფესიული მომზადება-გადამზადება და კვალიფიკაციის ამაღლება“ პროგრამიდან (პროგრამული კოდი: 27 05 03) 1 500 000 ლარი. 
წარმოდგენილი პროექტით, „მოსახლეობის ჯანმრთელობის დაცვა“ (პროგრამული კოდი: 27 03) პროგრამიდან 1 170 000 ლარის მობილიზება განხორციელდა „ტუბერკულოზის მართვის“ (პროგრამული კოდი 27 03 02 06) სახელმწიფო პროგრამის „სტაციონარული მომსახურების“ კომპონენტიდან.

ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.


ბავშვის უფლებრივ მდგომარეობაზე სამართლებრივი აქტის ზეგავლენის შეფასება

	პროექტი არ ახდენს ბავშვის უფლებრივ მდგომარეობაზე ზეგავლენას.

პროექტის მიღებით გამოწვეული საფინანსო-ეკონომიკური შედეგების გაანგარიშება
პროექტი განხორციელდება „საქართველოს 2020 წლის სახელმწიფო ბიუჯეტის შესახებ“ საქართველოს კანონით განსაზღვრული ასიგნებების ფარგლებში. 

პროექტის მოსალოდნელი შედეგები
დაგეგმილი ღონისძიებების განხორციელების შედეგად მოხდება 2020 წელს გამოყოფილი ფინანსური რესურსების ეფექტური ხარჯვა და ,,რეფერალური მომსახურების“ სახელმწიფო პროგრამით გათვალისწინებული ღონისძიებების უწყვეტი განხორციელება.

პროექტის განხორციელების ვადები
ცვლილება ამოქმედდება გამოქვეყნებისთანავე.

პროექტის ავტორ(ებ)ი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.




2. განმარტებითი ბარათი
,,სამუშაოს მაძიებელთა პროფესიული მომზადების, პროფესიული გადამზადებისა და კვალიფიკაციის ამაღლების სახელმწიფო პროგრამის დამტკიცების შესახებ“ საქართველოს მთავრობის 2020 წლის 20 ივლისის N449 დადგენილებაში ცვლილების შეტანის თაობაზე“

საქართველოს მთავრობის დადგენილების პროექტზე:
ინფორმაცია სამართლებრივი აქტის პროექტის შესახებ

დადგენილების პროექტის მომზადება განპირობებულია შემდეგი გარემოებით:
,,საქართველოს 2020 წლის სახელმწიფო ბიუჯეტის შესახებ” საქართველოს კანონით „რეფერალური მომსახურების“ სახელმწიფო პროგრამის ხარჯვის დინამიკიდან და სამედიცინო დახმარების საჭიროების მქონე მოქალაქეთა მომართვიანობიდან გამომდინარე, ასევე, არსებული ვალდებულებების გათვალისწინებით, მიღებულ იქნა „რეფერალური მომსახურების“ პროგრამის ასიგნებების გაზრდის გადაწყვეტილება, მ.შ. ,,სამუშაოს მაძიებელთა პროფესიული მომზადების, პროფესიული გადამზადებისა და კვალიფიკაციის ამაღლების“ სახელმწიფო პროგრამის ასიგნების შემცირების ხარჯზე (პროგრამული კოდი: 27 05 03) 1 500 000 ლარის ოდენობით. 
კორონავირუსის (COVID-19) შესაძლო გავრცელების პრევენციის მიზნით  შეჩერდა ზემოაღნიშნული პროგრამით გათვალისწინებული  რიგი ღონისძიებები, რამაც   გამოიწვია  ბიუჯეტის კორექტირება და  შეაბამისად განისაზღვრა  590 000 ( ხუთას ოთხმოცდაათი ათასი) ლარის ოდენობით.
ინფორმაცია ევროკავშირის სამართლებრივი აქტის შესახებ
       პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირის და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

ბავშვის უფლებრივ მდგომარეობაზე სამართლებრივი აქტის ზეგავლენის შეფასება

	პროექტი არ ახდენს ბავშვის უფლებრივ მდგომარეობაზე ზეგავლენას.


პროექტის მიღებით გამოწვეული საფინანსო‑ეკონომიკური შედეგების გაანგარიშება

პროგრამით გათვალისწინებული ღონისძიებები ხორციელდება „საქართველოს 2020 წლის სახელმწიფო ბიუჯეტის შესახებ“ საქართველოს კანონით „შრომისა და დასაქმების სისტემის რეფორმების“ პროგრამისთვის (პროგრამული კოდი- 27 05) გათვალისწინებული ასიგნების ფარგლებში.“ 


პროექტის მოსალოდნელი შედეგები

წარმოდგენილი დადგენილების პროექტით  განხორციელდება  „რეფერალური მომსახურების“ პროგრამის ფარგლებში სამედიცინო დახმარების საჭიროების მქონე მოქალაქეთა დახმარება.

პროექტის განხორციელების ვადები

დადგენილება ამოქმედდება გამოქვეყნებისთანავე.

პროექტის ავტორი და წარმდგენი

პროექტის ავტორი და წარმდგენია საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო.





[bookmark: _GoBack]3. გამარტებითი ბარათი
„სოციალური რეაბილიტაციისა და ბავშვზე ზრუნვის 2020 წლის სახელმწიფო პროგრამის დამტკიცების შესახებ“ საქართველოს მთავრობის 2019 წლის 31 დეკემბრის  №670 დადგენილებაში  ცვლილების შეტანის თაობაზე“ 
საქართველოს მთავრობის დადგენილების პროექტზე:
ინფორმაცია სამართლებრივი აქტის პროექტის შესახებ
საქართველოში ახალი კორონავირუსის პრევენციისა და რეაგირების ფარგლებში „სოციალური რეაბილიტაციისა და ბავშვზე ზრუნვის 2020 წლის პროგრამაში“ შეტანილი ცვლილებებით რიგი ქვეპროგრამების შეჩერების პარალელურად მათი ადმინისტრირება მიმდინარეობდა განსხვავებული მეთოდოლოგიით. ქვეპროგრამების ფარგლებში ანაზღაურება ხორციელდებოდა მეურვეობა-მზრუნველობის ორგანოში წარდგენილი ვაუჩერების რაოდენობის გათვალისწინებით. შესაბამისად, წარმოიშვა ეკონომიები, რომელთა ნაწილი მიზანშეწონილია გადანაწილდეს ცალკეულ ქვეპროგრამებზე და დაკორექტირდეს შესაბამისი ბიუჯეტები.
ცვლილების პროექტით, სერვისის მიმწოდებელი ორგანიზაციების სიმძლავრეების და მომლოდინეთა რიგების გათვალისწინებით, დაკორექტირდება „ბავშვთა ადრეული განვითარების ხელშეწყობის ქვეპროგრამის“ ლიმიტები. 20 ერთეულით იზრდება ყრუ და სმენისარმქონე შშმ პირთა ვიდეო კონფერენციის ფუნქციის მქონე ტექნიკური საშუალებით (სმარტფონი) უზრუნველყოფის კომპონენტი.
ამასთან, არსებული რიგების გათვალისწინებით, იზრდება სათემო ორგანიზაციების ქვეპროგრამის მოსარგებლეთა - ხანდაზმულთა და შშმ პირთა რაოდენობა, რომელთაც ესაჭიროებათ 24 საათიანი მომსახურება.
რაც შეეხება კოხლეარული იმპლანტის კომპონენტის ფარგლებში გათვალისწინებული რეაბილიტაციის განხორციელებას, იმ პირებისთვის, რომლებსაც აქვთ კოხლეარული იმპლანტის მორგება/რეაბილიტაციის საჭიროება, აღნიშნული გაგრძელდება 2020 წელს უწყვეტად 2020 წლის 31 დეკემბრამდე. 
გამოთავისუფლებული ეკონომიების ნაწილი მიემართება მინდობით აღზრდისა და რეინტეგრაციის ქვეპროგრამებში წარმოქმნილი დეფიციტის დასაფინანსებლად.
 ხოლო ნაწილი - „რეფერალური მომსახურების პროგრამის“ დასაფინანსებლად კერძოდ, „სოციალური რეაბილიტაცია და ბავშვზე ზრუნვა“ პროგრამის (პროგრამული კოდი: 27 02 03) ქვეპროგრამებიდან მობილიზებულ იქნება 4 330 000 ლარი.




ინფორმაცია ევროკავშირის სამართლებრივი აქტის შესახებ
       პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირის და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.

ბავშვის უფლებრივ მდგომარეობაზე სამართლებრივი აქტის ზეგავლენის შეფასება

	პროექტი არ ახდენს ბავშვის უფლებრივ მდგომარეობაზე ზეგავლენას.

პროექტის მიღებით გამოწვეული საფინანსო-ეკონომიკური შედეგების გაანგარიშება        
პროექტის დაფინანსება განხორციელდება „საქართველოს 2020 წლის სახელმწიფო  ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის გამოყოფილი ასიგნებების ფარგლებში და იგი არ არის დაკავშირებული სახელმწიფო ბიუჯეტიდან დამატებითი ხარჯების გამოყოფასთან.
პროექტის მოსალოდნელი შედეგი
წარმოდგენილი ცვლილების ძალაში შესვლის შედეგად მოხდება სხვადასხვა ქვეპროგრამით გათვალისწინებულ მომსახურებებში ბენეფიციართა რაოდენობის გაზრდა.  
პროექტის განხორციელების ვადები
პროექტი ამოქმედდება  გამოქვეყნებისთანავე. 
პროექტის ავტორი და წარმდგენი
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.      





